
CYFLWYNIAD A CHEFNDIR Y PROSIECT

Mae Chwaraeon Cymru yn bwriadu adnewyddu llawr y Stiwdio Ffitrwydd yn y Ganolfan Genedlaethol.  

Y GOFYNION

Mae Chwaraeon Cymru eisiau penodi Contractwr addas i dynnu llawr y Stiwdio Ffitrwydd yn y Ganolfan Genedlaethol a gosod un newydd yn ei le. Mae'r Stiwdio Ffitrwydd wedi'i lleoli ar 2il lawr y Ganolfan Genedlaethol a maint bras y llawr yw 15m x 15m (disgwylir i dendrwyr gymryd eu mesuriadau eu hunain yn ystod ymweliad safle sydd wedi’i drefnu i sicrhau prisio manwl gywir).

Crynodeb o'r gofynion:

• Codi'r llawr pren presennol o'r 2il lawr a'i symud o'r safle.
• Gosod estyll pren newydd, pren haenog, latecs / gludyddion a llawr chwaraeon feinyl yn eu lle.
• Rhaid i’r llawr chwaraeon feinyl gydymffurfio â BS EN 14904.
• Y gorffeniad dewisol i’r llawr feinyl yw effaith pren.      

A) Gofynion y Contract

	A01
	Caniatáu cydymffurfiaeth â Rhagbrofion y Prif Gontract gydag Amodau Arbennig a Chyffredinol y Contract a phob rhwymedigaeth a gofyniad a bennir gan Chwaraeon Cymru.

	A02
	Caniatáu darparu rheolaeth, goruchwyliaeth a gweinyddiaeth angenrheidiol ar y gwaith yn unol â Rheoliadau Adeiladu (Dylunio a Rheoli) 2015.

	A03
	Caniatáu digon o adnoddau i baratoi, symud a gosod y gwaith a drefnwyd ac i sicrhau Cwblhau Ymarferol ar y dyddiad a gynlluniwyd.

	A04
	Caniatáu gweithredu Cod Ymarfer y Contractwr y cytunwyd arno yn ystod camau'r cyfnod adeiladu cyfresol.

	A05
	Dyraniad ar gyfer ymgymryd â gweithdrefnau Archwilio / Profi (ITPs) ar gyfer gwaith a deunyddiau, i'w cwblhau a'u hadrodd ym mhob cam hanfodol o'r adeiladu a thrwy gydol y rhaglen waith gyfresol.

Y gofyniad absoliwt ar gyfer ITPs yw sicrhau y gall Chwaraeon Cymru dderbyn y gwaith gorffenedig gyda'r sicrwydd, ar adeg y trosglwyddo, nad oes unrhyw ddiffygion na hepgoriadau sylweddol yn y gwaith a fyddai'n ei gwneud yn ofynnol i'r Contractwr ddod yn ôl ar y safle i wneud gwaith pellach ('dim diffygion').

Caniatáu cyhoeddi adroddiad cau o fewn Llawlyfrau Adeiladu.

	A06
	Darparu Llawlyfrau Adeiladu (sy'n ymgorffori'r Ffeiliau Iechyd a Diogelwch) mewn fformatau copi caled wedi'u rhwymo a chopi electronig yn y cam Cwblhau Ymarferol.

I gynnwys warantïau, gwarantau a llawlyfrau gweithredu a chynnal a chadw (O&M) defnyddiwr terfynol perthnasol.

	A07
	Caniatáu darparu arddangosfa lawn a manwl o'r gofynion gweithredol ar gyfer y cyfleuster gorffenedig i Chwaraeon Cymru.

Cyn cwblhau'r gwaith, bydd y Contractwr yn darparu datganiad yn disgrifio'r gwaith cynnal a chadw cyffredinol a manwl sydd ei angen ar y cyfleuster newydd ei ddatblygu.

Bydd y datganiad yn cynnwys manylion y rhaglen gynnal a chadw.

  Bydd yn manylu ar weithdrefnau i sicrhau bod y paramedrau penodedig yn cael eu cynnal,   
  yr amodau hinsoddol priodol y gellir cynnal gwaith ynddynt, y gofynion iechyd a diogelwch   
  priodol a'r hyfforddiant y gallai fod ei angen ar y personél.



B) Sefydlu’r Safle

	B01
	Gwerthuso cyrraedd, mynediad i a symudiadau ar y safle wrth dendro am y gwaith a gwneud yr holl lwfansau angenrheidiol yn ôl yr angen, gan gynnwys:

• Unigol ar gyfer pob danfoniad a thynnu offer yn ôl yr angen.

• Cynnal mynediad brys.

	B02
	Sefydlu ardal i'w defnyddio fel compownd y safle a mynediad i'r safle gydag arwyneb caled, sy'n ddigonol i wrthsefyll yr holl draffig a chludiant am gyfnod y gwaith (dylid trafod y fynedfa adeiladu / mynedfa'r safle ac ardaloedd y compownd gyda chyswllt y safle wrth archwilio'r ardal cyn cyflwyno tendr gyda'r prisiau a'r gwaith a gyflwynwyd i gwmpasu'r gwaith perthnasol sydd ei angen).

	Gall y math o arwyneb gynnwys system dros dro, wedi'i ffabrigo ymlaen llaw (e.e. systemau perchnogol neu slabiau concrit wedi'u hatgyfnerthu wedi'u rhag-gastio) i fanyleb beirianneg sydd wedi’i dylunio i ddarparu ar gyfer y llwyth tebygol y bydd yn ei gynnal.

Rhaid i gwmpownd y safle a'r mynediad ddarparu ar gyfer yr holl weithgareddau a symudiadau adeiladu, y mae'n rhaid eu cynnwys o fewn ffiniau’r safle ar gyfer swyddfa'r safle a lles, storio deunyddiau, parcio a symud cerbydau gweithredwyr y safle ac ymwelwyr ynghyd â llwytho a dadlwytho cerbydau nwyddau.

Cytunir ar fynediad adeiladu gyda Chwaraeon Cymru.

	B03
	Cyflenwi swyddfa safle a chyfleusterau lles priodol i gydymffurfio â Rheoliadau Adeiladu (Dylunio a Rheoli) 2015.

	B04
	Cyflenwi cyfleusterau storio dros dro ar gyfer unrhyw ddeunyddiau adeiladu bregus / agored i niwed fel mae'r Contractwr yn ei ystyried yn angenrheidiol yn ystod y cyfnod adeiladu yn ôl yr angen.

	B05
	Cyflenwi a chodi arwyddion iechyd a diogelwch / rhybuddio cyhoeddus i'r ffens ddiogelwch dros dro fel sy'n ofynnol gan Reoliadau Adeiladu (Dylunio a Rheoli) 2015. 



C) Dymchwel a Gwneud Iawn  

	C01
	Ar ôl tynnu unrhyw orffeniadau wal / llawr presennol, rhaid i bob gorffeniad wal a llawr nenfwd newydd gyd-fynd â'r rhai presennol a rhaid eu cwblhau i gyd i bwynt terfynu / cyffordd addas wedi'i ddiffinio'n glir.

	C02
	Tynnu’r holl ddeunyddiau (os o gwbl) drwy gydol y broses adeiladu a ddisgrifir uchod a'u gwaredu oddi ar y safle'n gyfrifol mewn safle tipio cofrestredig neu debyg.

	C03
	Gwaredu'r holl ddeunyddiau sy'n deillio o'r gwaith adeiladu, rwbel, deunyddiau dros ben a gwastraff cyffredinol a gynhyrchir yn ystod yr holl waith adeiladu a ddisgrifir uchod yn gyfrifol mewn safle tipio cofrestredig neu debyg.

	C04
	Rhaid cuddio unrhyw wifrau, ceblau a gorchuddion, a manylion trac caeadau llithro / plygu o olwg cyffredinol.

	C05
	Caniatewch ar gyfer:

• Gadael y safle mewn cyflwr taclus sy'n dderbyniol i Chwaraeon Cymru.




Edrychwch ar yr Atodlen Brisiau yn y ddogfen Gwahoddiad i Dendro am yr holl niferoedd ac unedau.

RHEOLI ANSAWDD, WARANTÏAU A PHROFI

Archwiliadau Chwaraeon Cymru

Yn ystod y gwaith, bydd Chwaraeon Cymru / Cynrychiolydd Chwaraeon Cymru yn cynnal archwiliadau ar hap ar y cyfleuster.

Gweithdrefnau Archwilio / Profi (ITPs) ar gyfer Gwaith a Deunyddiau

Bydd y Contractwr yn darparu datganiad yn disgrifio ei drefniadau a'i ddulliau cyffredinol a manwl arfaethedig ar gyfer archwilio’r gwaith a'r drefn y bwriedir ei defnyddio i gynnal yr archwiliad / prawf hwn.

Nod / Diben

Er mwyn sicrhau bod y cyfleuster yn cael ei adeiladu i'r lefelau ansawdd uchaf, mae angen rhaglen o Weithdrefnau Archwilio / Profi (ITPs).

Codau Ymarfer

Bydd y Contractwr yn darparu Cod Ymarfer a System Waith lawn a manwl.

Bydd y rhain yn cynnwys manylion yr holl waith i'w wneud a'r modd y bydd yn cael ei wneud. Bydd y rhain yn cynnwys manylion personau awdurdodedig, cyfyngiadau amgylcheddol, gofynion Iechyd a Diogelwch priodol, hyfforddiant y bydd personél yn neu wedi ymgymryd ag ef cyn gweithio ar y safle, storio deunyddiau a gweithdrefnau ar gyfer derbyn a gwirio deunyddiau ar y safle.

Bydd y Cod Ymarfer yn nodi meysydd gwaith a fydd yn cael eu his-gontractio ac yn manylu ar yr Is-Gontractwyr a fydd yn cael eu cyflogi, a'u profiad cymharol.

Rhaid cyflawni'r holl waith gan ddefnyddio’r system waith a gyflwynwyd gan y Contractwr. Oni bai fod newidiadau i ddulliau wedi'u cyflwyno i Chwaraeon Cymru a / neu ei gynrychiolwyr a bod y newidiadau hynny wedi'u derbyn.

Deunyddiau

Rhaid storio'r holl ddeunyddiau sy'n agored i ddirywiad neu ddifrod fel eu bod yn unol â'r fanyleb adeg eu defnyddio.

Archwiliad

Bydd cynrychiolydd Chwaraeon Cymru yn cael mynediad rhydd i gynnal profion ansawdd perfformiad croesgyfeirio ar hap a mynediad at y cofnodion ansawdd ar adegau fel mae’n teimlo sy'n briodol, yn dilyn hysbysiad ffôn o'r bwriad i fynychu’r safle.

Gofynion Waranti

Bydd y Contractwr yn darparu datganiadau ysgrifenedig ar ddilysrwydd a chwmpas unrhyw warantïau a roddir cyn dechrau'r gwaith.

Dylid cynnig pob waranti drwy'r Contractwr am gyfnod y waranti, fodd bynnag, dylid bod modd eu trosglwyddo o'r gwneuthurwr gwreiddiol / Contractwr i Chwaraeon Cymru os bydd y Contractwr yn rhoi'r gorau i fasnachu yn ystod cyfnod y waranti.

Atgyweiriadau O Dan Waranti

Bydd y Contractwr yn ymgymryd ag atgyweiriadau cyffredinol o dan waranti ac yn eu cwblhau'n llawn er boddhad Chwaraeon Cymru a'i gynrychiolydd (gynrychiolwyr), o fewn 15 diwrnod gwaith i hysbysiad ysgrifenedig (neu ffurf arall ar gyfathrebu y cytunwyd arni).

Rhaid cwblhau atgyweiriadau arbenigol o fewn 10 diwrnod gwaith i hysbysiad ysgrifenedig (neu ffurf arall ar gyfathrebu y cytunwyd arni) er boddhad llawn Chwaraeon Cymru.

Rhaid cwblhau atgyweiriadau brys (er enghraifft methiannau strwythurol) o fewn 5 diwrnod gwaith i hysbysiad ysgrifenedig (neu ffurf arall ar gyfathrebu y cytunwyd arni) er boddhad llawn Chwaraeon Cymru.

Ym mhob achos, rhaid defnyddio deunyddiau union yr un fath â'r gosodiad gwreiddiol. Ymhellach, rhaid i'r Contractwr amserlennu unrhyw waith atgyweirio i osgoi effaith niweidiol ar raglen ddefnydd arfaethedig Chwaraeon Cymru ar y cyfleuster.

Methiant Profion

Os canfyddir, ym marn Chwaraeon Cymru neu Gynrychiolydd Chwaraeon Cymru, fod unrhyw samplau neu gamau canolradd o’r adeiladu a brofwyd neu brofion perfformiad ffurfiol yn anfoddhaol neu'n debygol o gynhyrchu neu wedi cynhyrchu gwaith simsan, rhaid symud y deunydd diffygiol neu'r llwyth y mae'r sampl yn ei gynrychioli o'r safle neu gymryd camau cywiro addas, fel y cymeradwyir gan Chwaraeon Cymru neu Gynrychiolydd Chwaraeon Cymru, i gyflawni'r canlyniad perfformiad penodedig.

Yn ogystal, gellir gwrthod unrhyw sampl neu gam gwaith canolradd a dderbyniwyd gan Chwaraeon Cymru neu Gynrychiolydd Chwaraeon Cymru wedi hynny os byddant yn penderfynu bod yr ansawdd wedi dirywio mewn unrhyw ffordd.

Bydd y Contractwr, ar ei gost ei hun, yn tynnu ac yn newid yr holl ddeunyddiau a wrthodwyd neu'n cywiro unrhyw gam gwaith canolradd a ddangosir i fod y tu allan i'r fanyleb. Ni fydd unrhyw oedi sy'n deillio o wrthod unrhyw sampl neu gam gwaith yn rhyddhau'r Contractwr o'i gyfrifoldeb mewn unrhyw ffordd o ran cwblhau o fewn Cyfnod y Contract.

Bydd gwaith sy’n cael ei gywiro neu ddeunyddiau sy’n cael eu newid am y rhesymau hyn yn cael eu hailwirio neu eu hailbrofi gan Chwaraeon Cymru neu Gynrychiolydd Chwaraeon Cymru.

Bydd unrhyw gostau ychwanegol am brofi unrhyw ddeunydd sy’n cael ei newid am y rheswm hwn neu ailarchwilio unrhyw gam gwaith sy'n destun gwaith adfer yn cael eu hadennill gan y Contractwr drwy dynnu swm priodol o swm y contract.

ASESIAD RISG AMLINELLOL Y DYLUNYDD 

Asesiad Risg Amlinellol y Dylunydd 

Nid yw'r sylwadau canlynol yn cynrychioli'r risgiau llawn sy'n gysylltiedig â chyflawni'r contract hwn, sylwadau ac arsylwadau cychwynnol y dylunydd ydynt.

Risgiau Penodol a Nodwyd

Gofynion Iechyd a Diogelwch Cyffredinol

Mae pob agwedd ar ddylunio ac adeiladu'r cyfleuster yn dod o fewn gofynion Rheoliadau Adeiladu (Dylunio a Rheoli) 2015.

Bydd y Contractwr yn datblygu Cynllun Iechyd a Diogelwch Cyfnod Adeiladu ac yn cyflwyno hwn i'w Brif Ddylunydd ar gyfer cymeradwyaeth, y mae'n rhaid ei gael cyn i unrhyw waith ddechrau ar y safle.

Bydd y Contractwr, fel rhan o'i rôl, yn ysgwyddo cyfrifoldeb am rôl y Prif Ddylunydd.

Dyletswydd y Contractwr fydd sicrhau bod yr holl waith, gweithredoedd ac amodau'r safle yn cydymffurfio â gofynion Rheoliadau CDM 2015.

Rhaid i'r Contractwr gydlynu gweithgareddau ei holl is-gontractwyr a sicrhau eu bod yn cydymffurfio â'r ddeddfwriaeth iechyd a diogelwch berthnasol a'r cynllun a ddatblygwyd.

Bydd y Contractwr bob amser yn gyfrifol am ac yn cymryd yr holl ragofalon sy'n angenrheidiol i warchod iechyd a diogelwch pob person a gyflogir ganddo neu y mae dyletswydd gofal yn ddyledus iddo a bydd yn cydymffurfio â gofynion Deddf Iechyd a Diogelwch yn y Gwaith ac ati 1974 (ac unrhyw ddiwygiadau neu ail-ddeddfiadau ohoni ac unrhyw reoliadau, deddfau a chodau ymarfer a wneir oddi tani) ac unrhyw Ddeddfau, Rheoliadau neu Orchmynion eraill sy'n ymwneud ag iechyd a diogelwch personau cyflogedig neu eraill.

Bydd y Contractwr yn cydymffurfio â Pholisi Iechyd a Diogelwch Chwaraeon Cymru bob amser.

Yn ogystal, bydd y Contractwr yn gweithredu ei Bolisi Iechyd a Diogelwch ei hun a bydd yn darparu copi o'i Bolisi Iechyd a Diogelwch ar gais, ynghyd ag unrhyw ddiwygiadau a gwelliannau wrth iddynt ddigwydd.

Bydd y Contractwr yn enwebu person i fod yn gyfrifol am faterion iechyd a diogelwch fel sy'n ofynnol o dan y Ddeddf Iechyd a Diogelwch yn y Gwaith.

Pan mae yn eiddo Chwaraeon Cymru, bydd y Contractwr yn ei gwneud yn ofynnol i'w gyflogeion gydymffurfio â'r gofynion iechyd a diogelwch cyfreithlon. Yn benodol, tynnir sylw Contractwr y cae chwaraeon at y gofyniad am asesiadau risg cynhwysfawr sy'n cwmpasu pob agwedd ar y gwaith arfaethedig.

Bydd y Contractwr yn adolygu ei bolisi Iechyd a Diogelwch a'i weithdrefnau gweithio diogel mor aml ag y bo angen ac yng ngoleuni newid deddfwriaeth perthnasol i arferion gwaith neu gyflwyno offer newydd.

Bydd y Contractwr yn cynnal adolygiad ac yn gweithredu unrhyw ddiwygiadau o ganlyniad iddo os gofynnir iddo wneud hynny ar unrhyw adeg gan y Prif Ddylunydd.

Bydd y Contractwr yn cadw Cofnod Iechyd a Diogelwch a fydd ar gael i'w archwilio gan Chwaraeon Cymru am gyfnod y contract.

Bydd y Contractwr yn gyfrifol am ddefnyddio a gwisgo’r holl Offer Diogelu Personol (PPE) yn gywir gan ei holl staff a’i is-gontractwyr yn unol â Pholisi Iechyd a Diogelwch Chwaraeon Cymru, gan gynnwys y canlynol:

· Helmedau diogelwch i safon BS EN 397, heb eu difrodi a heb i’w dyddiad ddod i ben.
· Gwasgodau llachar i safon BS EN 471 Dosbarth 2.
· Esgidiau diogelwch gyda mewnwadn a chap blaen dur i safon BS EN ISO 20345.
· Anadlyddion tafladwy i safon BS EN 149.FFP1S.
· Gwarchodwyr llygaid i safon BS EN 166.
· Gwarchodwyr clustiau – myffiau i safon BS EN 352-1, plygiau i safon BS EN 352-2.
· Gwarchodwyr dwylo – i safon BS EN 388, 407, 420 neu 511 yn ôl yr angen.

Bydd y Contractwr yn gyfrifol am gadw cofnodion hyfforddi ar gyfer yr holl staff a’r is-gontractwyr gan gynnwys ymwybyddiaeth o asbestos a bydd yn gyfrifol am sicrhau bod yr holl hyfforddiant yn ddigonol ac yn gyfredol.

Bydd y Contractwr yn sicrhau bod ei holl staff yn adrodd am bob damwain, pa mor fach bynnag, i'r Prif Gontractwr a hefyd yn trefnu i 'Ffurflen Adrodd Am Ddamwain' gael ei chwblhau. Rhaid anfon copi o’r ffurflen hon at y Prif Gontractwr ar unwaith. Yn ogystal, rhaid i Gontractwr y cae chwaraeon ddarparu Llyfr Damweiniau Staff, ffurflen B1510 fel sy'n ofynnol o dan Ddeddf Nawdd Cymdeithasol 1975 a chofnodi pob damwain staff ynddo. Bydd y Contractwr yn rhoi sylw arbennig i'w gyfrifoldeb o dan Reoliadau Adrodd am Anafiadau, Clefydau a Digwyddiadau Peryglus 1985.

Dylai'r Prif Gontractwr ganfod a oes angen unrhyw wybodaeth ychwanegol i sicrhau diogelwch pob person a'r gwaith.

Gwaith Dros Dro

Ymadrodd a ddefnyddir yn eang sy'n cyfeirio at ddatrysiad peirianyddol a ddefnyddir i alluogi adeiladu, gwarchod, cefnogi neu ddarparu mynediad dros dro i'r gwaith parhaol. Mae’r enghreifftiau'n cynnwys, ond heb fod yn gyfyngedig i, propio, palisau safle, hoists, llwyfannau dros dro, trefniadau codi ac ati.

Gwaith dros dro i'w wneud yn gyffredinol yn unol ag argymhellion Cod Ymarfer BS5975 ar gyfer gweithdrefnau gwaith dros dro a dylunio straen a ganiateir ar gyfer gwaith ffug a phob gwaith dros dro arall.

Rhaid i bob person sy'n ymwneud â rheoli gwaith dros dro fod â’r profiad perthnasol, hyfforddiant gwaith dros dro ffurfiol, a chymhwyster i ymgymryd â'i rôl unigol.

Sefydlu'r Safle

Dylai'r Contractwr sicrhau bod pob ffens a rhwystr diogelwch yn cael eu gwirio ddwywaith y dydd o leiaf, unwaith cyn dechrau gweithio ac unwaith cyn cau dros nos neu benwythnos. Dylid gwneud unrhyw addasiadau i'r ffens i osgoi mynediad heb awdurdod ar unwaith ar ôl i'r nam gael ei ganfod.

Dylai unrhyw gyfleusterau lles neu lety a ddarperir gydymffurfio â'r holl reoliadau statudol yn enwedig mewn cysylltiad â chyfleusterau ymolchi a pharatoi bwyd.

Os yw'r ffynhonnell bŵer a ddefnyddir yn y llety yn generadur diesel neu betrol, dylid ei bylu a / neu ei amgáu gan gabanau'r safle i osgoi sŵn diangen cyson.

Ni ddylid gadael gwresogydd calor neu fflam agored ymlaen dros nos.

Eitemau Cyffredinol

Bob amser: -

· Dylai'r Contractwr sefydlu, mabwysiadu a chynnal asesiadau risg ac arferion gweithio diogel i sicrhau bod y gwaith, gan gynnwys gwaith is-gontractwyr, yn cydymffurfio â gofynion penodedig.

· Dylid datblygu cofnodion diogelwch, damweiniau a digwyddiadau llawn yn ystod y gwaith adeiladu a dylid eu cadw ar y safle i'w harchwilio, gyda chopïau atodol yn cael eu cyflwyno ar gais.

· Dylai esgidiau diogelwch wedi'u hatgyfnerthu gael eu rhoi i’r staff a dylent eu gwisgo.

· Dylai'r holl offer trydanol a ddefnyddir ar y safle fod yn 110 folt neu os defnyddir 240 folt (gynnau glud), dylid eu gwarchod gyda gorchuddion tywydd addas a switshys trip diogelwch awtomatig. 

· Rhaid i'r holl staff gael hyfforddiant digonol ar weithredu'r holl offer.
· Dylid rheoli unrhyw ddefnydd o offer laser gyda rhybuddion addas a pheidio â gosod laserau ar lefel y llygad.

· Byddwch yn ofalus iawn wrth storio unrhyw gemegau ac offer a all fod yn beryglus os bydd tân a rhaid sicrhau eu bod yn cael eu defnyddio a'u cadw mewn cyflwr diogel bob amser yn unol â'r holl reoliadau a chodau ymarfer a gweithredu perthnasol.

· Ni ddylid defnyddio aerosolau sy'n cynnwys Clorofflworogarbonau (CFC) wrth ddarparu'r gwasanaethau.

· Er mwyn cydymffurfio â gofynion Rheoliadau Rheoli Sylweddau Peryglus i Iechyd 1988, bydd y Prif Gontractwr yn cyflwyno i Chwaraeon Cymru ar gais restr o gemegau a chynhyrchion a fydd yn cael eu defnyddio wrth ddarparu'r Gwasanaethau, ynghyd â thaflenni C.O.S.H.H.

